
   
 

ᐆᒻᒪᖅᑯᑎᖃᖅᑎᑦᑎᔨᐅᓲᑦ ᐊᑦᑕᕐᓇᙱᑦᑐᓂᒃ, ᑕᑎᒋᔭᒃᓴᐅᔪᓂᒃ ᐊᒻᒪ ᐊᑭᑐᓗᐊᙱᑦᑐᓂᒃ ᓄᓇᕗᒻᒥ, ᐱᖅᑯᓯᕆᔭᐅᔪᒃᑯᑦ ᐊᒻᒪ ᐊᑐᖅᑕᐅᖔᕈᓐᓇᖅᑐᒃᑯᑦ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᑐᐃᓐᓇᕈᖅᑎᑦᑎᓲᖑᕗᑦ ᐱᕕᒃᓴᕈᓘᔭᕐᓂᒃ ᑕᐃᒃᑯᓄᖓ ᐊᔪᙱᑕᖏᑦᑕ ᐊᔪᕐᓇᕐᓂᖅᓴᓂᒃ ᖃᐅᔨᓗᐊᒃᑲᓐᓂᕋᓱᒃᐸᒃᑐᓄᑦ. 

ᐃᕝᕕᓯᐅᑕᐅᖅᑰᔨᕙ? ᐃᓚᐅᕝᕕᒋᓚᐅᖅᑎᒍᑦ. ᐃᓂᒃᓴᐃᑦ ᓂᕈᑐᑦᑎᐊᖅᖢᑎᒃ, ᐃᖅᑲᓇᐃᔮᑦᑎᐊᕙᐅᕗᑦ ᐊᔾᔨᒌᙱᕈᓘᔭᖅᑐᑦ, ᐊᒻᒪ ᐃᑲᔪᕈᓐᓇᖅᓯᖁᓗᑎᑦ 

ᖃᓄᐃᙱᑦᑎᐊᖁᓗᒋᑦ ᓄᓇᕗᒻᒥᐅᓕᒫᑦ ᓄᑖᓂ ᐱᓕᕆᐊᖃᕈᓐᓇᖅᑎᐊᕐᓗᑎᑦ ᐃᖅᑲᓇᐃᔮᓄᑦ − ᒫᓐᓇᒧᑦ ᓯᕗᓂᒃᓴᒧᓪᓗ. 

ᐊᑭᓕᖅᓱᐃᔨᓄᑦ ᐱᔨᑦᑎᕋᖅᑎ ᐊᒻᒪ ᐃᑲᔪᖅᑎ 

ᐃᒻᒥᓂ ᐊᐅᓚᓂᖃᓲᑦ, ᖃᖓᒃᑯᑐᐃᓐᓇᖅ ᓴᓇᔭᕆᐊᖃᕌᖓᑕ ᓴᓇᓲᑦ ᐊᒻᒪ ᓇᓗᓇᐃᖅᓯᒪᔪᓂᒃ ᒪᓕᑦᑎᐊᓲᑦ, ᐊᒻᒪ ᐊᒃᓱᕈᕐᓇᖅᑐᒥᒃ ᐱᓕᕆᒐᓗᐊᖅᑎᓪᓗᒋᑦ 

ᖃᓄᐃᒃᓴᓲᖑᙱᑦᑐᑦ ᑲᒪᒋᔭᖃᓲᖑᓪᓗᑎᒡᓗ ᐊᑭᒻᒪᑎᔪᓂᒃ ᓯᕗᓪᓕᐅᑎᔭᕆᐊᓕᖕᓂᒃ, ᑐᙵᕕᖃᑦᑎᐊᕐᓗᓂ ᐊᓂᒍᒐᒃᓴᐅᔪᓂᒃ ᐱᕚᓪᓕᖅᑎᓪᓗᒋᑦ ᑮᓇᐅᔭᑦ ᐅᑎᖅᑐᒃᓴᑦ 

ᑲᑎᖅᓱᕈᓐᓇᕐᓗᒋᑦ ᐊᐅᓚᑦᑎᑦᑎᐊᕐᓗᓂᓗ ᐱᐅᔪᒥᒃ ᐊᑭᓕᖅᓱᐃᔨᓄᑦ. 

ᐅᖃᕐᕕᖃᖅᐸᒡᓗᓂ ᐆᒻᒪᖅᑯᑎᓕᕆᔨᒃᑯᑦ ᖃᐅᔨᓴᖅᑎᐊᓄᑦ/ᐊᑭᓕᖅᓱᐃᔨᒻᒪᕆᖕᒧᑦ, ᐱᒋᐊᖅᑎᑦᑎᖃᑦᑕᕐᓂᐊᖅᐳᑎᑦ, ᖃᐅᔨᓴᖅᐸᒡᓗᑎᑦ ᐊᒻᒪ ᐃᑲᔪᖅᓱᐃᕙᒡᓗᑎᑦ 

ᐊᑭᓕᖅᓱᐃᔨᓄᑦ ᐊᐅᓚᓂᕆᔭᐅᔪᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᐅᓚᓪᓗᒋᑦ ᓈᒻᒪᖅᑰᑦᑎᓗᑎᒃ ᑲᑎᖅᓱᕆᐊᓖᑦ ᐆᒻᒪᖅᑯᑎᓄᑦ ᑮᓇᐅᔭᑦ ᐅᑎᖅᑐᒃᓴᑦ. 

ᑲᒪᒋᔭᒃᓴᕆᓪᓗᐊᑕᕐᓂᐊᖅᑕᑦ ᐊᑭᓕᖅᓱᐃᔨᓄᑦ ᐱᔨᑦᑎᕋᖅᑎᐅᑎᓪᓗᑎᑦ ᐊᒻᒪ ᐊᑭᓕᖅᓱᖅᑕᐅᕙᓪᓕᐊᔪᓂᒃ ᐃᑲᔪᖅᑎᐅᓗᑎᑦ ᕿᒥᕐᕈᕙᒡᓗᒋᑦ ᑮᓇᐅᔭᑦ ᐅᑎᖅᑐᒃᓴᑦ 

ᑕᖅᑭᑕᒫᑦ ᖃᐅᔨᒋᐊᕐᕕᒋᕙᒡᓗᒋᓪᓗ ᐊᑭᓕᒃᓴᓖᑦ ᐋᔩᖃᑎᒋᕙᒡᓗᒋᑦ ᐊᑭᓕᖅᓱᐃᓂᒃᓴᖏᓐᓂᒃ ᐊᒻᒪ ᐊᑭᓕᖅᓱᕈᓐᓇᖅᑕᖏᓐᓂᒃ ᐋᖅᑭᒃᓯᖃᑎᒋᕙᒡᓗᒋᑦ, 

ᑕᐃᒪᐃᑦᑕᕆᐊᖃᕌᖓᑦ, ᐱᓕᕆᐊᕆᕙᒡᓗᒋᑦ ᐆᒻᒪᖅᑯᑎᓕᕆᔨᒃᑯᑦ ᐊᑐᕆᐊᓕᖏᑦ ᒪᓕᒋᐊᓕᖏᓪᓗ ᐱᔨᑦᑎᕋᐅᑎᓄᑦ, ᐊᒻᒪ ᐊᑭᓕᖅᓱᐃᔨᓂᙶᖅᑐᑦ ᐊᑭᓕᖅᓱᐃᔨᓄᑦ 

ᐊᑐᐊᒐᐃᑦ.  ᐱᓕᕆᐊᒃᓴᕆᓂᐊᕐᒥᔭᑦ ᐃᖅᑲᓇᐃᔮᕐᓂ ᑕᒻᒪᖅᑕᖅᓯᒪᙱᑦᑐᓂᒃ, ᒫᓐᓇᒨᓕᖓᔪᓂᒃ ᑎᑎᖅᑲᓂᒃ ᐱᓯᒪᕙᒡᓗᑎᑦ ᐊᑭᓕᖅᓱᐃᔨᑦ ᖃᕋᓴᐅᔭᒃᑯᑦ ᑎᑎᕋᖅᓯᒪᔪᓂᒃ 

ᐱᔾᔪᑎᓖᑦ ᖃᐅᔨᒃᑲᐃᔾᔪᑎᓂᒃ ᓇᒃᓯᐅᔾᔭᐅᖃᑦᑕᖅᑐᑦ ᐊᒻᒪ ᐊᑭᓕᖅᓱᐃᔨᓄᑦ ᑲᑎᖅᓱᖅᑕᐅᖃᑦᑕᖅᑐᓄᑦ. 

ᐱᓕᕆᐊᒃᓴᖏᑦ ᑲᒪᒋᔭᒃᓴᖏᓪᓗ ᐅᑯᐊᖑᕗᑦ: 

 ᐱᕙᒌᔭᖅᐸᒡᓗᒋᑦ ᐃᑲᕐᕋᓄᑦ 48-ᓄᑦ ᐆᒻᒪᖅᑯᑎᑐᕈᓯᕐᒧᑦ ᖃᐅᔨᓴᐅᑎᑦ ᐊᒻᒪ ᐆᒻᒪᖅᑯᑎᑐᕈᓰᑦ ᓇᑲᑕᐅᓂᐊᓕᕐᓂᖏᓐᓄᑦ ᖃᐅᔨᒃᑲᐃᔾᔪᑎᑦ, ᐃᓚᓕᐅᑎᕙᒡᓗᒋᑦ 

ᐊᒃᑐᐊᓂᓖᑦ ᐊᑭᓕᒃᑲᓐᓂᕆᐊᓖᑦ ᐊᑭᓕᒃᓴᖃᐅᑎᓄᑦ, ᑐᓴᖅᑎᑉᐸᒡᓗᒋᓪᓗ ᐊᑭᓕᒃᓴᖃᖅᑐᑦ ᐊᔪᕐᓇᙱᑦᑐᓂᒃ ᓇᑲᑕᐅᑦᑕᐃᓕᔾᔪᑎᒧᑦ ᐊᑭᓖᕝᕕᖕᓂᒃ 

ᓇᑲᑕᐅᓯᒪᔪᑦ ᐱᑐᒃᑕᐅᒃᑲᓐᓂᕈᑎᓄᑦ;   

 ᐆᒻᒪᖅᑯᑎᓕᕆᕝᕕᖕᒥ ᐃᖅᑲᓇᐃᔭᖅᑎᑦ ᖃᐅᔨᒋᐊᖅᐸᒡᓗᒋᑦ ᖃᐅᔨᒃᑲᐃᔾᔪᑎᑦ ᐊᐅᓪᓚᖅᑎᑕᐅᓯᒪᓕᕐᒪᖔᑕ; 

 ᑭᐅᕙᒡᓗᒋᑦ ᐊᑭᓕᖅᓱᐃᔨᑦ ᖃᐅᔨᔪᒪᔭᖏᑦ; 

 ᖃᐅᔨᒪᒋᐊᖅᐸᒡᓗᒋᑦ ᓈᒻᒪᖕᒪᖔᑕ ᑲᑎᖅᓱᖅᑕᐅᔪᑦ ᖃᓄᐃᓕᖓᓂᖏᑦ ᐊᒻᒪ ᓇᓗᓇᐃᖅᓯᕙᒡᓗᑎᑦ ᐱᓕᕆᐊᕆᔭᐅᒃᑲᓐᓂᕆᐊᖃᕐᒪᖔᑦ; 

 ᕿᒥᕐᕈᕙᒡᓗᒋᑦ ᐆᒻᒪᖅᑯᑎᓄᑦ ᐊᑭᓕᖅᓱᖅᑕᐅᕙᓚᐅᖅᑐᑦ ᐊᑐᕈᓐᓃᖅᑐᑦ ᐊᒻᒪ ᐊᑭᓕᖅᓱᐃᔨᓄᑦ ᐊᑭᓕᖅᓱᖅᑕᐅᔪᑦ ᐅᕝᕙᓘᓐᓃᑦ ᖄᖏᐅᑎᓪᓗᑎᒃ 

ᐊᑭᓕᐅᑕᐅᓯᒪᔪᑦ ᐊᑭᓕᒃᓴᐅᔅᓲᔭᖅᑐᓄᑦ; 

 ᐊᑭᓕᖅᓱᐃᔨᑦ ᑐᑭᓯᒋᐊᒐᒃᓴᖏᑦ ᑕᑯᔭᐅᕙᙱᓪᓗᑎᒃ ᖃᐅᔨᒪᔭᐅᙱᓪᓗᑎᒡᓗ ᖃᖓᓕᒫᑦᑎᐊᖅ; 

 ᑐᓴᐅᒪᖃᑎᒋᕙᒡᓗᒋᑦ ᐊᑭᓕᒐᒃᓴᓕᕆᔨᑦ, ᑮᓇᐅᔭᑎᒍᑦ ᐊᑭᓖᔪᓄᑦ ᐊᑭᓕᒐᒃᓴᓕᕆᔨᑦ ᐊᒻᒪ ᐊᑭᓕᖅᓱᐃᔨᓄᑦ ᐱᔨᑦᑎᕋᖅᑎᓄᑦ ᐊᖓᔪᖅᑳᑦ, ᐊᑭᓕᖅᓱᐃᔨᑦ 

ᐊᑭᓕᒃᓴᖅᑖᕈᑎᖏᑦ  ᓈᒻᒪᒃᓯᓕᖅᐸᒡᓗᒋᑦ ᐋᖅᑭᒋᐊᖅᐸᒡᓗᒋᓪᓗ ᓈᒻᒪᖅᑰᑦᑎᓗᑎᑦ; 

 ᐊᖓᔪᖅᑳᑦ ᑐᓴᐅᒪᑎᑉᐸᒡᓗᒋᑦ ᐊᑭᓕᒃᓴᖃᐅᑎᒋᔭᐅᔪᓂᒃ ᓈᒻᒪᙱᓪᓕᐅᕈᑕᐅᔪᓂᒃ ᐅᕝᕙᓘᓐᓃᑦ ᐊᑲᐅᙱᓪᓕᐅᕈᑕᐅᔪᑦ ᐋᖅᑭᒐᕐᓂᙱᑦᑐᓂᒃ; 

 ᑎᑎᖅᑲᑎᒍᑦ ᑐᓴᐅᒪᑎᑉᐸᒡᓗᒋᑦ ᐊᐅᓚᑦᑎᔨᑦ ᐃᖅᑲᓇᐃᔭᖅᑎᑦ ᑐᒃᓯᕋᐅᑎᓄᑦ ᑲᑎᖅᓱᕆᐊᓕᖕᓄᑦ ᐊᒃᑐᐊᔪᓂᒃ ᖃᐅᔨᓴᐅᑎᙳᐊᓂᒃ ᖃᐅᔨᓴᕈᑎᓄᑦ; ᐊᒻᒪ 

 ᐱᓕᕆᖃᑎᒋᒃᑲᓐᓂᖅᐸᒡᓗᒋᑦ ᐊᑭᓕᖅᓱᐃᔨᑦ ᑐᓴᖅᑎᑉᐸᒡᓗᒋᓪᓗ ᐱᓕᕆᐊᖑᓯᒪᔪᓂᒃ ᐱᔾᔪᑎᒋᓗᒋᑦ ᑐᑭᓯᔪᒪᔭᖏᑦ ᐅᕝᕙᓘᓐᓃᑦ ᓈᒻᒪᙱᓪᓕᐅᕈᑎᖏᑦ. 

  

ᐊᔪᙱᑦᑕᕆᐊᖃᖅᑕᖏᑦ ᐅᑯᓂᖓ ᐃᓚᖃᖅᐳᑦ:  

 ᓇᖕᒥᓂᖃᕐᓂᕐᒧᑦ ᐅᕝᕙᓘᓐᓃᑦ ᐊᒡᓚᕝᕕᓕᕆᓂᕐᒧᑦ ᐃᓕᑕᕆᔭᐅᔾᔪᑎᑖᖅᓯᒪᓗᓂ;  

 ᐃᒻᒪᖄ ᐅᑭᐅᖕᓄᑦ ᒪᕐᕉᖕᓄᑦ ᐊᑭᓕᖅᓱᐃᔨᓂᒃ ᐱᔨᑦᑎᕋᖃᑦᑕᕐᓂᑰᓗᓂ; 

 ᐊᑭᓕᒃᓴᕆᔭᐅᔪᓂᒃ ᓄᐊᑦᑎᖃᑦᑕᕐᓂᑰᒃᐸᑦ (ᓂᕈᐊᕆᔭᐅᓇᔭᖅᑐᖅ); 

 ᑐᓴᐅᒪᖃᑎᒋᕙᒡᓗᒋᑦ ᐊᑭᓕᒐᒃᓴᓕᕆᔨᑦ, ᑮᓇᐅᔭᑎᒍᑦ ᐊᑭᓖᔪᓄᑦ ᐊᑭᓕᒐᒃᓴᓕᕆᔨᑦ ᐊᒻᒪ ᐊᑭᓕᖅᓱᐃᔨᓄᑦ ᐱᔨᑦᑎᕋᖅᑎᑦ ᑲᒪᔨᑦ, ᐊᑭᓕᖅᓱᐃᔨᑦ 

ᐊᑭᓕᒃᓴᖅᑖᕈᑎᖏᑦ  ᓈᒻᒪᒃᓯᓕᖅᐸᒡᓗᒋᑦ ᐋᖅᑭᒋᐊᖅᐸᒡᓗᒋᓪᓗ ᓈᒻᒪᖅᑰᑦᑎᓗᑎᑦ; 

 ᑮᓇᐅᔭᓕᕆᔪᓐᓇᕐᓗᓂ ᐊᒻᒪ ᖃᐅᔨᓴᕈᓐᓇᕐᓗᓂ; ᐊᒻᒪ 

 ᖃᕋᓴᐅᔭᓕᕆᔪᓐᓇᕐᓗᓂ ᐊᑐᕐᓗᓂᒋᑦ Microsoft Office suite ᐊᒻᒪ ᖃᕋᓴᐅᔭᓕᕆᓕᒪᓗᓂ ᐃᒪᐃᑦᑐᕐᓂᒃ Microsoft Dynamic GP ERP software. 

ᐊᑑᑎᖃᕋᔭᖅᑐᑦ: 

 ᖃᐅᔨᒪᓗᓂ ᓄᓇᕗᒻᒥ, ᐅᖃᐅᓯᕐᒥᒃ, ᓄᓇᖓᓐᓂᒃ, ᐊᒻᒪ ᐃᓕᖅᑯᓯᖏᓐᓂ; ᐊᒻᒪᓗ 

 ᐅᖃᓪᓚᒍᓐᓇᕐᓗᓂ ᐃᓄᒃᑐᑦ, ᐃᓄᐃᓐᓇᖅᑐᓐ, ᐊᒻᒪᓘᓐᓃᑦ ᐅᐃᕖᑐᑦ. 

ᑮᓇᐅᔾᔭᒃᓴᕋᔭᖅᑐᖅ $64,740−ᒥ $72,969−ᒧᑦ ᐊᕐᕌᒍᒧᑦ ᐊᒻᒪ ᐃᑲᔫᑎᖃᑦᑎᐊᖅᖢᓂ, ᐅᑭᐅᖅᑕᖅᑐᒥᐅᑕᓂᕐᒧᓪᓗ ᐃᑲᔫᓯᐊᖅᑖᖅᐸᒡᓗᓂ $18,517−ᒥ ᐊᕐᕌᒍᒧᑦ.  

ᑖᓐᓇ ᐃᖅᑲᓇᐃᔮᒃᓴᖅ ᐃᓚᓕᐅᔾᔭᐅᓯᒪᔪᖅ ᓄᓇᕗᒻᒥ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᓄᑦ. ᐃᖅᑲᓇᐃᔭᓕᕋᔭᖅᑐᖅ ᐃᒡᓗᖃᖅᑎᑕᐅᔪᓐᓇᕋᔭᙱᑦᑐᖅ. 

ᓄᓇᕗᒻᒥᐅᑦ ᐃᓄᐃᑦ ᓯᕗᓪᓕᖅᐸᐅᔾᔭᐅᓂᐊᖅᑐᑦ. 

ᑎᑎᖅᑲᑎᒍᑦ ᐱᓇᔪᒍᓐᓇᖅᐳᓯ, ᐋᒡᒋᓯ 3, 2018−ᖑᕋᓱᖕᓂᖓᓂᑦ ᐅᑯᓄᖓ: hr@qec.nu.ca 

ᐅᕝᕙᓘᓐᓃᑦ ᑎᑎᖅᑲᒃᑯᕕᒃᑰᖅᑎᓪᓗᒍ: ᐃᖅᑲᓇᐃᔭᖅᑐᓕᕆᔨᒃᑯᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ, ᑎᑎᖅᑲᒃᑯᕕᐊ 420, ᖃᒪᓂ’ᑐᐊᖅ, ᓄᓇᕗᑦ X0C 0A0.  

ᖁᔭᓕᕗᒍᑦ ᐃᖅᑲᓇᐃᔮᖅᑖᕋᓱᒃᑐᓕᒫᓄᑦ; ᑭᓯᐊᓂᑦᑕᐅᖅ, ᓂᕈᐊᖅᑕᐅᔪᑐᐊᑦ ᑐᓴᖅᑎᑕᐅᓇᔭᖅᑐᑦ. 

